
SMS-хабарчи хизматини кўрсатишга

___-сонли ШАРТНОМА
	_________________ ш.
	
	20__ йил «____» ____________


Кейинги ўринларда Банк деб аталувчи АТБ «InFinBank» нинг ________________________ филиали номидан _______________________даги ____-сонли ________________________ асосида иш кўрувчи филиал бошқарувчиси ___________________________, бир тарафдан, ва кейинги ўринларда Мижоз деб аталувчи номидан _______________________________ асосида иш кўрувчи _______________________________, иккинчи тарафдан, ушбу шартномани қуйидагилар тўғрисида туздилар:

1. Шартнома предмети
1.1. Банк Мижозга ушбу шартноманинг 1.2-бандида Мижоз томонидан кўрсатилган телефон (мобил) рақамига банк ҳисобварағи бўйича амалга оширилган операциялар юзасидан ахборотни (хабарномаларни) ўз ичига олувчи Банкнинг sms-хабарларни жўнатишидан иборат бўлган SMS-хабарчи автоматлаштирилган тизими орқали унинг ҳисобварақларини кузатиб бориш ва уларга хизмат кўрсатиш бўйича хизматни (кейинги ўринларда – “SMS-хабарчи хизмати”) тақдим этади. Sms-хабар (инглиз тилидаги Short Message Service сўзларининг қисқартмаси) – SMS-хабарчи хизматини кўрсатиш жараёнида Банк томонидан Мижозга йўлланадиган матн шаклидаги хабар.
1.2. Мижознинг телефон рақами - _______________________________________________

(+ давлат коди – шаҳар коди – рақам)

1.3. SMS-хабарчи хизмати учун ҳар ойлик тўлов Банкнинг белгиланган тарифларига биноан Банк томонидан ўрнатилади.
1.4. Хабардор қилинадиган операциялар рўйхати Банк томонидан белгиланади.
1.5. Тарафлар шуни эътироф этадики, Банк томонидан ушбу шартнома шартларига мувофиқ жўнатилган sms-хабар Мижозга лозим даражада юборилган хабар ҳисобланади.
1.6. SMS-хабарчи хизмати ушбу шартномага асосан ёқилганда у Мижознинг мазкур банкдаги барча ҳисобварақларига татбиқ этилади.
1.7. Ушбу билан Мижоз ахборот sms-хабарлар каналлари бўйича юборилишига, бундай жўнатиш каналлари ҳар доим ҳам хавфсиз бўлмаслигини англаган ҳолда розилик беради ҳамда шундай ахборот юбориш каналларидан фойдаланиш оқибатида вужудга келадиган махфийликнинг эҳтимолий бузилиши билан боғлиқ барча хавфларни бошдан кечиришга розилик беради.
2. Тарафларнинг ҳуқуқ ва мажбуриятлари
2.1. Банкнинг ҳуқуқ ва мажбуриятлари:
2.1.1. Банк Мижоз томонидан ушбу шартноманинг 2.2.2-бандига риоя қилинганда SMS-хабарчи хизматини сифатли ва ўз вақтида кўрсатиш мажбуриятини олади;
2.1.2. Банк Мижознинг ҳисобварағи бўйича қуйидаги операциялар тўғрисида хабар юбориши шарт:
- ҳисобвараққа пул маблағларининг кирим қилинганлиги;
- ҳисобварақдан пул маблағларининг ўтказилганлиги;
2.1.3. Бундан ташқари, Банк Мижозга қуйидаги хабарномаларни юборишга ҳақли, бироқ мажбур эмас:
- Мижоз номига янги ҳужжатларнинг келиб тушганлиги;
- умумий ахборот хабарлари (янги хизматлар ва ҳ.к.);
- шахсий ахборот хабарлари;
2.1.4. Ўзбекистон Республикасининг амалдаги қонун ҳужжатлари ҳамда жиноий фаолиятдан олинган даромадларни легаллаштиришга, терроризмни молиялаштиришга ва  оммавий қирғин қуролини тарқатишни молиялаштиришга қарши курашиш тўғрисидаги қонун ҳужжатларида назарда тутилган ҳолларда ҳисобварақ бўйича операцияларни тўхтатиб туриш ёки уларни ижро этишни рад этиш ҳуқуқига эга;
2.1.5. Мижоз томонидан SMS-хабарчи хизматидан фойдаланган ҳолда шубҳали операциялар амалга оширилганлиги аниқланган тақдирда Мижозга ушбу хизматни кўрсатишни тўхтатиб туриш ёки Мижоз ўтказилган операцияларнинг қонунийлиги юзасидан ёзма тушунтириш бергунига қадар мазкур хизматни кўрсатишни рад этиш ҳуқуқига эга;
2.1.6. SMS-хабарчи хизматидан фойдаланган ҳолда шубҳали операциялар ўтказилганлиги тўғрисида гумонлар мавжуд бўлганда Банк Мижозни жойлашган ери (почта манзили) ёки ушбу шартномада кўрсатилган манзил бўйича, шу жумладан бевосита Мижоз томонидан операцияларнинг амалга оширилиши жараёнини ўрганишга ҳақли;

2.1.7. Мижоз томонидан SMS-хабарчи хизматидан фойдаланган ҳолда шубҳали операциялар амалга оширилганлиги аниқланган тақдирда Банк ушбу хизматни кўрсатишни 3 банк кунига тўхтатиб туриши шарт;
2.1.8. Мижоз SMS-хабарчи хизматидан жиноий фаолиятдан олинган даромадларни легаллаштириш ва терроризмни молиялаштириш мақсадида фойдаланганлиги юзасидан асосли шубҳалар мавжуд бўлган тақдирда ушбу шартномани бекор қилишнинг тахминий санасидан 1 кун олдин бу ҳақда Мижозни ёзма равишда хабардор қилган ҳолда ушбу шартномани белгиланган тартибда бекор қилиши шарт;

2.1.9. Ушбу шартноманинг 2.1.8-бандида назарда тутилмаган бошқа ҳолларда, Банк жиноий фаолиятдан олинган даромадларни легаллаштиришга ва терроризмни молиялаштиришга қарши курашиш тўғрисидаги қонун ҳужжатларида назарда тутилган ҳолларда ва ушбу шартноманинг 5.3-бандида назарда тутилган тартибда мазкур шартномани бир тарафлама тартибда бекор қилиш ҳуқуқига эга.
2.2. Мижознинг ҳуқуқ ва мажбуриятлари:
2.2.1. Мижоз Банк томонидан SMS-хабарчи хизматидан фойдаланиш учун белгиланган шартлар ва қоидаларга мувофиқ SMS-хабарчи хизматидан фойдаланиш ҳуқуқига эга;
2.2.2. Мижоз ушбу шартнома шартларини ҳамда Банк томонидан SMS-хабарчи хизматидан фойдаланиш учун белгиланган бошқа шартлар ва қоидаларни бажариш мажбуриятини олади;
2.2.3. Мижоз SMS-хабарчи хизматидан фойдаланганлик учун Мижоз хизматдан фойдаланадиган ойнинг биринчи кунидан кечиктирмай Банкнинг ички тарифлари билан белгиланган ҳар ойлик тўловни тўлаши шарт. Бунда SMS-хабарчи хизматига ҳақ тўлаш Мижознинг хизмат кўрсатилаётган ҳар қандай сўмдаги ҳисобварағидан ҳар ойлик тўловни ҳисобдан чиқариш йўли билан автоматик тартибда амалга оширилади. Мижоз Банкка SMS-хабарчи хизматига ҳақ тўлаш учун Мижознинг мазкур ҳисобварағидан пул маблағларини акцептсиз тартибда ҳисобдан чиқаришга топшириқ беради;
2.2.4. Мижоз ҳар ойлик тўловни ҳисобдан чиқариш учун ҳисобварағида зарур маблағлар бўлишини таъминлаши керак. Мижознинг ҳисобварағида маблағлар бўлмаган тақдирда SMS-хабарчи хизмати Мижознинг ҳисобварағидаги маблағлар ҳар ойлик тўловни амалга ошириш учун етарли бўлмагунича тўхтатиб турилади;
2.2.5. Мижоз ушбу шартноманинг 5.3-бандига биноан шартномани бекор қилиш ҳуқуқига эга;
2.2.6. Мижоз SIM-картани (Банкдан sms-хабарлар келадиган телефон рақамини) йўқотган тақдирда Мижоз Банкка мурожаат қилиши ва тизимдаги операцияларни блокировка қилишга ёзма топшириқ бериши ёки Банкка тегишли ёзма ариза билан мурожаат қилиш орқали SMS-хабарчи хизматидан воз кечиши керак;
2.2.7. Мижоз SIM-картани (Мижоз томонидан sms-хабарларни олиш учун кўрсатилган телефон рақамини) бошқа шахслар фойдалана олмайдиган жойда сақлаш ва уни бошқа шахсларга, шу жумладан Мижознинг ҳисобварағи/ҳисобварақларини тасарруф этишга ишончнома берилган шахсларга бермаслик мажбуриятини олади.
3. Тарафларнинг жавобгарлиги
3.1. Банк Мижоз SIM-картасини йўқотган пайтдан бошлаб Банк томонидан ушбу шартноманинг 2.2.3-бандига биноан блокировка қилингунга ёки хизматдан воз кечилгунга қадар Мижозга етказилган зарар учун, шунингдек бошқа ҳолларда Мижознинг SIM-картасидан ўзга шахсларнинг фойдаланиши оқибатида келиб чиққан зарар учун жавобгар бўлмайди.
3.2. Банк операторнинг ва/ёки алоқа операторининг сифатсиз иши, оператор ва/ёки алоқа оператори томонидан режали профилактика ва/ёки таъмирлаш ишлари ўтказилиши сабабли, шунингдек Мижознинг мобил телефонидаги техник носозлик туфайли хизматлар тақдим этмаганлик учун жавобгар бўлмайди.
3.3. SMS-хабарчи хизматидан фойдаланганлик учун ҳар ойлик тўлов амалга оширилмаган тақдирда Банк тўлов амалга оширилмаган ойда хизмат кўрсатишни тўхтатиб туради.
3.4. Ушбу шартнома Тарафлари Шартнома бўйича ўз мажбуриятларини бажармаганлиги учун Ўзбекистон Республикасининг амалдаги қонун ҳужжатларига мувофиқ жавобгар бўлади.
3.5. Банк ушбу шартнома бўйича мажбуриятларни лозим даражада бажармаслик билан бошқа тарафга етказилган зарар учун, агар мажбуриятларни шундай лозим даражада бажармаслик енгиб бўлмайдиган куч ҳолатлари, шу жумладан телекоммуникация тизимлари ишидаги тўхталишлар, Ўзбекистон Республикаси давлат органларининг қарорлари, сув тошқини, ёнғин, зилзила ва бошқа табиий офатлар ҳамда шу кабилар таъсирида келиб чиққан бўлса, жавобгар бўлмайди.

4. Ушбу шартноманинг амал қилиши ва қўшимча шартлар
4.1. Ушбу шартнома ҳар қайси тарафга бир нусхадан 2 нусхада, ўзбек тилида тузилди ва ҳар иккала тараф имзолаган санадан бошлаб кучга киради.
4.2. Ушбу шартнома номуайян муддатга тузилди ва тарафлар томонидан бекор қилинган пайтгача амал қилади.
4.3. Шартнома тарафлардан бирининг талабига кўра, Мижоз “SMS-хабарчи” хизматидан фойдаланишни тўхтатадиган пайтдан 10 банк куни олдин иккинчи тарафни ёзма хабардор қилиш орқали исталган вақтда бекор қилиниши мумкин.
4.4. Ушбу шартноманинг амал қилиши бекор қилинган пайтдан бошлаб Банк Мижозга “SMS-хабарчи” хизмати бўйича ахборот беришни тўхтатади.
5. Тарафларнинг манзиллари ва реквизитлари
	«Банк»

_________________________________

_________________________________
_________________________________
_________________________________
_________________________________

_________________________________

Филиал бошқарувчиси
_______________________

Ф.И.О.
____________________

Бош бухгалтер
_______________________

Ф.И.О.

____________________
	«Мижоз»
_________________________________

_________________________________

_________________________________

_________________________________

_________________________________

_________________________________

_______________________

Ф.И.О.
____________________

Бош бухгалтер
_______________________

Ф.И.О.

____________________


� SMS-хабарчи хизмати фақат маҳаллий (Ўзбекистон Республикаси) уяли алоқа операторларининг телефон рақамлари бўйича тақдим этилади.

